
Unitatearen 
helburuak

Hauek dira UD honetan proposatzen den ikaskunt-
za-prozesuaren helburuak:

n Genero-desberdintasun eta -estereotipoei buruz sentsibilizatzea. 

n Komunikazioa, irudia eta publizitatea balio eta iritzi sozialak transmititzeko 
baliabideak diren aldetik aztertzea. 

n Publizitateak generoaren eta giza eskubideen aldetik zer-nolako inpaktua duen 
modu kritikoan aztertzea.

n Komunikazioak generoaren eta giza eskubideen aldetik zer-nolako inpaktua duen 
aztertzeko baliabideak sortzea.

n Praktika on eta txarrak identifikatzea enpresa-komunikazioaren alorrean. 

n Giza eskubideak eta genero-berdintasuna errespetatzen dituzten mezuak 
transmititzeko sormena sustatzea. 

Kontzeptuzko 
edukiak

n Generoa eta genero-desberdintasunak. Generoa eraikuntza sozial bat da, 
eta gizartearen barruan ustez nolakoa behar lukeen, horren arabera sailkatzen du 
sexu bakoitza: “Genero-sistemak (…) sistema binarioak dira, gizonak eta emakumeak 
parez pare jartzen dituztenak, baina ez berdinak balira bezala, modu hierarkikoan 
baizik”1. Genero-arauek mendeko bihurtzen dituzte emakumeak, zer izan behar 
luketen, lanaren banaketa sexualean zer leku dagokien, familian zer rol jokatu behar 
duten eta beste gauza asko ezartzen dietenez gero.

n Genero-desberdintasunen eta desberdintasun sozialen eraikuntzan eta 
transmisioan komunikazioak eta publizitateak zer-nolako eragina duten: 

Publizitateak etengabe islatzen ditu genero-estereotipoak, emakumezko eta 
gizonezkoei buruzko ideiak erreproduzitzen ditu, hartzaileei portaerak, ohiturak eta 
pentsamoldeak transmititzen dizkie, eta are zer desiratu behar duten ere, bakoitzari 
zer genero dagokion kontuan hartuta. Emakumezkoak, adibidez, etxeko produktuekin 
edo edertasun-produktuekin lotutako iragarkietan protagonista izan ohi dira.

1 (Conway, Bourque, Scott en Lamas, M; 2003; 6)

Unitatearen 
garapena

n 1 saioak 

Generoa eta desberdintasunak, darama izenburutzat, eta hain zuzen ere, horrixe 
buruz hausnartu beharko dute ikasleek saio honetan: generoa zer den, gaur egun 
genero-desberdintasunak zenbaterainokoak diren, komunikazioak horretan guztian 
zer-nolako eragina duen… 

n 2 saioak

Publizitatea betaurreko moreekin aztertzen, da 2. saioaren izenburua, eta hartan, 
komunikazioa modu kritikoan aztertu eta iragarki baten mezua aldatu beharko dute 
ikasleek. 

n 3 saioak

3 saioaren izenburua Komunikazioaren alorreko praktika onak da, eta giza 
eskubideen errespetuan oinarrituriko komunikazioa eta publizitatea sortzeko 
baliabideak emateaz gain, baliabide horiek iragarkiak aztertzeko erabiltzeko gakoak 
ere ematen ditu. 

Unitate honetan landu beharreko proiektua ere aurkeztuko dugu 
hemen, labur bada ere. Komunikazioak balio eta sinesmenak nola 
transmititzen dituen ikertzea da helburua, batez ere desberdin-
tasun sozialak nola erreproduzitzen dituen. Horretan, generoaren 
eta giza eskubideen ikuspegia aplikatuko dugu. 

Ikerketa-lanak galdera hauei erantzun behar die: 

n 1  galdera: nola transmititzen dituzte hedabideek genero-rolak?

n 2 galdera: nola antzeman daitezke publizitatean nonahi agertzen 
diren desberdintasunak? 

n 3 galdera: zer baliabide ditugu giza eskubideen errespetuan 
oinarrituriko komunikazio-mota bat sortzeko?

Ondoren, hiru saioetan urratu beharreko bidea deskribatzen da

1 SASIOA

Saioa honela egituratzen da:

1_ Ongietorria. Komunikazioa generoaren eta giza eskubideen ikuspegitik uni-
tatearen aurkezpena. Saioan urratuko den ibilbidea (3 saioen aurkezpen laburra) eta 
ikasleek landu beharko duten proiektua.  (5 min.) 

2_ Saioaren garapena  (50 min.) 

n Dinamika: Nola irakasten digute gizon eta emakume izaten?. Generoa zer den 
azaltzea da helburua: genero-rolak zer diren eta nola eraikitzen eta transmititzen di-
ren, ikasleen bizipenetatik abiatuta.

n Dinamika: Nola irakasten digute gizon eta emakume izaten?. Publizitateaz go-
goeta egitea da dinamikaren helburua: genero-rol eta -desberdintasunen transmi-
sioan duen eragin itzelaz, nagusiki. 

3_ Amaiera. Saioan landutakoen laburpena eta hurrengo saioan landuko diren edu-
kien aurkezpena. (5 min.) 

Generoa eta desberdintasunak

SAIOAREN GARAPENA

 1 DINAMIKA

Nola irakasten digute gizon eta emakume izaten?

n EDUKIA: Generoa zer den aztertzen hastea da helburua, ikasleen bizipenetatik 
eta aurretiazko ezagueretatik abiatuta.

n MATERIALAK: Arbela eta klarionak edo errotuladoreak, orriak eta boligrafoak, 
errotuladoreak, proiektagailua, post-itak, eta paperografoa, paper jarraitua edo 
orriak. 

n INPLEMENTAZIO-DENBORA: 25 min.

25 min

Horretarako, eskatu ikasleei gogoratzeko beren umetako garaiak, eta pentsa 
dezatela zertan zen desberdina heziketa gizon izan ala emakume izan: 

Zertan jolasten zineten? Zer jostailu ematen zizkizueten opari? 

Zer arropa jantzi behar izaten zenituzten? 

Zer esaten zizueten egin edo senti zenezaketela?

n EKARRI GOGORA
Prestatu taula saioari ekin aurretik. Hori egiterik ez baduzue, marraztu taula ikasleek 
ondoren deskribatzen den jarduera egiten duten bitartean.

Marraztu taula hau arbelean edo orri batean:

Nola irakasten digute gizon eta emakume izaten?

Gizarteak hauei buruz 
zer balio transmititzen 

dituen: 
Emakumeak Gizonak

Jolasak/jostailuak

Janzkera

Izaera eta portaera

Sentitzeko moduak

Ikasle bakoitzak ekar ditzala gogora emakume izateagatik edo gizon izateaga-
tik desberdinak diren rol sozialak barneratu beharra transmititu izan dizkiete-
neko 3 bizipen edo esperientzia pertsonal.

Idatzi esperientzia guztiak post-it banatan. (5 min.)

Bateratze-lanean hasterako, eskatu ikasle bati "neskenak diren jolasekin" 
loturik izandako esperientziaren baten berri eman dezala. Horren ondoren, 
ideia-jasa modura, egin ikasleei honelako galderak:

Beste inork izan al du antzeko esperientziarik?

Idatzi al duzue ustez emakumezkoenak diren rolekin 

bat datorren beste jolas edo jostailurik? Zein? 

Ustez gizonezkoenak diren rolei dagokienez, zertan jolastu behar 

izaten dute mutikoek, edo zer jostailu-klase oparitu ohi dizkiete?

Horren ondoren, jolas eta jostailuei buruzko ataltxoa landu duten ikasleek itsats 
ditzatela beren post-itak taulan dagokien lekuan. Egin gauza bera gainerako 
itemekin ere (janzkera, izaera eta portaera, eta sentitzeko moduak). (5 min.)

n EKARRI GOGORA
Denon artean 4 itemei buruz eztabaidatu ondoren (jolasak, janzkera, izaera eta 
portaera, eta sentitzeko moduak), baten batek bestelako esperientzia baten berri 
eman nahi balu, oraintxe du aukera: irakur dezala bere post-ita, gehitu taulari beste 
laukitxo bat (“Beste batzuk) eta itsatsi post-ita han. 

Gainera, informazioa osatzeko eta esandakoei buruz gogoeta egiteko, honelako 
galderak egin diezazkiekezue: 

n Gizonezkoen rolei ala emakumezkoenei, bietako zeini dagokio indartsua izatea?

n Eta sentiberatasuna (sentimenduak azaltzea, negar egitea…)? Eta arrazionaltasuna?

n Jolas desberdinetan aritu, desberdin jantzi edota desberdin jokatu behar dugula 
agintzen dute zenbait arauk. Zergatik? Ez al litzateke hobe izango pertsona bakoitza 
nahi bezala jolastea, janztea edo jokatzea?

Egin jardueran azaldu diren ideia nagusien laburpena. (5 min.)

n EKARRI GOGORA 
Laburpena egitean, ikasleek aipatu dituzten adibideetako batzuk generoaren aldetik 
dagozkien funtzio sozialekin lot ditzakezue. Adibidez: ikasleren batek esango balu 
neskek panpinekin jolastu edo afariketan aritu behar dutela, eta mutilak, berriz, 
askoz hobeto moldatzen direla jolas oldarkorretan edo futbolean, esplikatu haurren 
haziera, etxeko lanak eta antzeko zereginak batik bat emakumezkoek egitearen 
arrazoia soziala dela.

n PARTEKATZEKO IDEIAK

ZERTAN DIRA DESBERDINAK GENEROA ETA SEXUA?  

n "Munduko gizarte guztietan gizonezkoei eta emakumezkoei zer funtzio-, jokabide- 
eta harreman-mota dagozkien mugatzen duen modua da generoa; sexua, berriz, 
lotuago dago alderdi biologikoekin, eta sexu-bereizkuntzatik eratortzen da”2 .

n Gaur egungo sistemetan nagusi den gizon/emakume logika binarioaren aurrean, 
LGTBI eskubideen aldeko kolektiboek zalantzan jarri dute logika hori, sexua eta 
generoa, kategoria finko eta aldaezinak ez, baizik eta eraikuntza sozialak direla 
argudiatuz. 

n Genero-arauak ez dira finkoak. 

Alde batetik, testuinguru kultural eta historikoaren arabera eraikiak dira (adibidez: 
antzina takoiak gizontasun-seinaletzat hartzen ziren; XVIII mendean, guztiz 
naturaltzat zuten goi-klaseko gizonezkoek negar egitea). 

Bestetik, pertsona guztiak ez dira genero-arauetara ongi egokitzen: pertsona askok 
arau hertsi horiekin hausten dute (futbolean aritzen diren emakumezkoak, gizonezko 
sentiberak, emakumezko enpresariak…). Pertsonen errealitatea oso da aberatsa eta 
askotarikoa, eta genero-arauek ez dute beti haren berri zintzoa ematen.

n Badira munduan genero anizkoitzak onartzen dituzten gizarteak, sexu-/genero-
sistema binario horrekin  hautsiz. 

India eta Pakistango hijra hijra, Samoako fa’afafineak fa'afafine, Hawaiko mahuak 
mahu, Mexikoko muxe zapotekak muxe zapotecas, Thailandiako kathoeyak 
kathoey eta Balkanetako virgjenestëak vírgenes juramentadas, esate baterako, 
ez dira ez emakume ez gizon sentitzen, eta ez dira sexu bi horiei gurean ematen 
zaizkien genero-rolekin identifikatzen. Europan ere, dena den, hasita gaude 
kategorizazio horiek kuestionatzen; Euskal Herriko Unibertsitateko inprimakietan-
eta, adibidez, hiru sexu-aukera ematen dira gaur egun: gizona, emakumea eta 
pertsona ez-binarioa; 2003. urteaz geroztik, Alemaniako gurasoek erregistro zibilean 
seme-alaben sexurik ez espezifikatzeko eskubidea dute.

ZER DA GENERO-SOZIALIZAZIOA?  

Ikaskuntza-prozesu bat da, emakume eta gizon gisa nola hazi, jokatu eta bizi 
barnerarazten diguna eta hainbat arau, printzipio eta balio transmititzen dizkiguna, 
gizarteak unibertso maskulinoaren zein femeninoaren baitakotzat pasarazten 
dituenak. Ume-umetatik, gizakiok seme edo alaba, arreba, ahizpa edo anaia izaten 
ikasten dugu, eta gerora ere, bizitzaren joanean, beste hamaika gauza ikasten 
ditugu, gizarte-harremanak estutzeko ahala ematen digutenak, gure unibertsoak 
zabalduz eta trinkotuz joan ahala. Gorago esan dugun bezala, printzipio, balio eta 

Azaldu zer den generoa, baina kontzeptua egin berri duzuen jar-
duerarekin lotuz oraingoan.  (10 min.)

2 IV Conferencia en Pekín en septiembre de 1995

https://es.wikipedia.org/wiki/Hijra
https://es.wikipedia.org/wiki/Fa%27afafine
https://es.wikipedia.org/wiki/Muxe
https://es.wikipedia.org/wiki/Kathoey
https://es.wikipedia.org/wiki/Virgen_juramentada

arau guztiek izaera historikoa dute, sozialki eraikiak dira, eta, beraz, unean uneko 
egoera sozioekonomikoa zein den, aldatu egiten dira. 

Genero-sozializazioak mugaturik, haurrekiko gure portaera eta espektatibak guztiz 
desberdinak izaten dira mutil ala neska jaiotzen diren –hots: beren sexu biologikoaren 
arabera–,  eta hain zuzen ere, horixe da gaur egun ere, zoritxarrez, gure gizartean 
hain sustraiturik dauden desberdintasun-egoeren jatorria. 

Esate baterako, elkarrekin jolasten ari direla, mutilek ozenago hitz egiten dute 
neskek baino, gehiago nabarmentzen dira, zalapartatsuagoak izaten dira, eta 
oldarkorragoak ere bai batzuetan… Garbi ikusi da mutilek beren maskulinitate-arauak 
negoziatzen dituztela gune homosozialetan (mutilenak baino ez diren espazioetan, 
alegia), eta badakigu arauok garrantzi handia dutela gero, nerabezaroan garatzen 
dituzten jokabideetan. Arau horien zenbait alderdik garrantzi nabarmen-nabarmena 
dute, eta aipatzen hasita, aipa ditzagun lau hauek: alderdi misoginoak (emakumeen 
aurkako arbuio, mespretxu eta gorrotoa), alderdi homofobikoak (norberaren sexu-
joerez bestelakoak dituztenen aurkako arbuio, mespretxu eta gorrotoa), nork bere 
burua heterosexual modura agertu beharra, eta indarrari, gatazkak konpontzeko 
mekanismo gisa, ematen zaion aparteko balioa, horrek munduan egoteko modu 
jakin bat adieraziko balu bezala3.

ZER DIRA GENERO-ROLAK?

Gizonei eta emakumeei egozten zaizkien betekizun eta espektatiba bereiziak dira 
genero-rolak, eta sexu biak izaeraz, sentimenduz eta jokabidez desberdinak izatea 
eragiten dute.

Rolek pertsonen etorkizuna mugatzen dute, eta nork bere potentzialtasun guztiak 
garatzea zailtzen, emakume edo gizon izateagatik zenbait estandar bete beharraren 
eraginez.

Kultura guztietan, emakumezkoei egozten zaizkien zereginak balio sozial 
txikiagokotzat hartzen dira.

3 Emakunde “Educar es Coeducar” 
http://www.emakunde.euskadi.eus/contenidos/informacion/proyecto_nahiko_formacion/es_def/
adjuntos/2014.01.24.amparo.tome.educar_coeducar.pdf

http://www.emakunde.euskadi.eus/contenidos/informacion/proyecto_nahiko_formacion/es_def/adjuntos/2014.01.24.amparo.tome.educar_coeducar.pdf
http://www.emakunde.euskadi.eus/contenidos/informacion/proyecto_nahiko_formacion/es_def/adjuntos/2014.01.24.amparo.tome.educar_coeducar.pdf

25 min
 DINAMIKA 2

Zergatik hartzen ditugu hizpide publizitatea eta 
generoa?

n EDUKIA: Bideo-forum bat antolatzea, publizitateak genero-arauen transmisioan 
duen garrantziaz hausnartzeko.

n MATERIALAK: Arbela eta klarionak edo errotuladoreak, folioak, boligrafoak, 
proiektagailua, ordenagailua, bozgorailuak eta pantaila. 

n TIEMPO DE IMPLEMENTACIÓN: 25 min.

Zenbait neska-mutil iragarkietako irudiak aztertzen azaltzen di-
tuen bideoa proiektatu aurretik  vídeo Niños vs. Moda4,  azaldu ikas-
leei bideoa ikusten duten bitartean zer egin behar duten (5 min.):

Emakumeak eta gizonak deskribatzeko bideoan gehien erabiltzen diren hitzak 
idatzi (gutxienez 3na hitz).

Bideoan ageri den iragarkian gizon edo emakume izateari buruz transmititzen 
diren ideiei adi-adi erreparatu.

Bideoa proiektatu ondoren, ekin denok ideia-jasa bati, eta ikasleek esan deza-
tela zein diren bideoan emakumezkoen rolei buruz gehien erabiltzen diren hitz 
eta esapideak (txiro, gose, negar egin, triste egon, gaixorik egon, beldur izan, 
errudun, gaizto, txoriburu…), eta zein gizonezkoen rolei buruz gehien erabilt-
zen direnak (heroi/superheroi, nagusi, espioi, FBI, zoriontsu, pozik…).  Idatzi 
denak arbelean. (5 min.)

n BIDEOAN IKUSITAKOARI BURUZKO HAUSNARKETA
Bideoak publizitatean egon ohi den indarkeria inplizitua aztertzen du: emakume 
eta gizonak irudikatzeko modu desberdina (genero-arau/-rolak); desberdintasunak 
sustatzeko eta indartzeko modua, eta publizitateak haurrei eragiten dizkien efektuak.

Zenbait galdera ere proposatzen ditu, gainera: zergatik lotzen ditugu irudi-mota 
horiek glamourrarekin edo luxuarekin?, zergatik ez du inork salatzen publizitate-mota 
hori?, zer-nolako eragina du gure heziketa bisualean?, zein da markek mezu-mota 
horiek babestearen arrazoia?, zer egin dezakegu publizitatea errotik aldatzeko?”

4 https://www.youtube.com/watch?v=LlShHeU2qU4

https://www.youtube.com/watch?v=LlShHeU2qU4
https://www.youtube.com/watch?v=LlShHeU2qU4

Irakurri ahots gora arbelean idatzirik dauden hitz eta esapideak, eta horren 
ondoren, hasi denok solasean eta hausnarrean. Honelako galderak ere egin 
ditzakezue: (10 min.)

n Ba al da bideoan atentzioa eman dizuen ezer?

n Emakumezkoei eta gizonezkoei buruzko mezu bera transmititzen al dute iragarkiek? 
Zertan dira desberdinak?

n Iragarkiek zabaltzen dituzten estereotipoen arabera, nori dagokio ekintzaile izatea, 
enpresa bat zuzentzea…?

n Zer mezu transmititzen dute iragarkiek gizon eta emakumeen arteko harremanei 
buruz? Eta emakumeen artekoei buruz? 

n Iragarkiek sustatzen al dituzte gizon-emakumeen arteko berdintasunezko 
harreman sanoak? Eta emakumeen artekoak?  

n Bideoan ageri diren iragarkiek sustatzen al dituzte pertsonen arteko berdintasuna 
eta askatasuna? Zergatik.

n Ba al da loturarik iragarki hauen eta Nola irakasten digute gizon eta emakume 
izaten jardueraren artean?

n Nola sentitu ote dira bideo hau ikusi eta jarduera hau egin duten pertsona 
transgeneroak? Eman al diegu zer iritzi duten esateko aukerarik?

n Bideoan ageri al da beste kultura bateko pertsonarik? Eta dibertsitate funtzionala 
duen pertsonarik? Eta adineko pertsonarik? Eta pertsona lodirik? Nola sentitzen ote 
dira pertsona horiek (presionaturik, inbisibilizaturik, epaiturik, arauz kanpo…)?

Egin solasean ari zinetela aipatu dituzuen ideia nagusien laburpena, eta azal-
du genero-desberdintasunei eta publizitatearen garrantziari buruzko xeheta-
sun gehiago. (5 min.)

n PARTEKATZEKO IDEIAK

DIFERENTZIA VS. DESPAREKOTASUNA   

Berdintasunak aise onartzen ditu diferentziak, baina ez desparekotasunak. Azken 
horrek bazterkeria eta pribilegioak ekarri ohi ditu, eta diferentziak, berriz, pertsonen 
arteko aniztasun sanoa, gizakiei bata bestetik bereizteko ahala ematen diena, baina 
hargatik, hala ere, inolako bazterkeriarik eta pribilegiorik eragiten ez duena, ez 
ontologikoki, ez politikoki. Hau da, diferentzia desparekotasunen sostengu izan liteke, 
eta sarritan halaxe izan da, baina ez berez hala behar zuelako; aitzitik, diferentzia 
aberastasun-iturri da beti, eta aintzat hartu eta zaindu beharrekoa, beraz. 

Desparekotasun-mota asko daude, baina generoak eraginak dira gehientsuenak, eta 
gizonezkoei abantailak eta emakumezkoei desabantailak eragiten dizkiete. Genero-
desparekotasunak antolaketa sozial jakin baten ondorio dira, eta gizonezkoak gizadi 
osoaren ordezkari bihurtzen ditu, beste errealitate batzuk ere badaudela ezkutatuz, 
tartean eta nagusien, emakumeen errealitatea. 

SEXISMOA 

Pertsonei, gizon edo emakume izateagatik bakarrik, balio, gaitasun eta rol bereiziak 
ematea da sexismoa, emakumezkoek egiten duten guztia mespretxatzea eta 
gizonezkoek egiten dutena, berriz, ongi egindakotzat eta inportantetzat jotzea 
beti. Jarrera sexistek trataera diferentea ematen diete gizon eta emakumeei; 
emakumeak gutxiesten dituzte; ezaugarri estetikoen arabera juzgatzen dituzte, eta 
gizonak, berriz, ezaugarri intelektualen arabera; genero femeninoa erabiltzen dute 
zer edo zer deskalifikatu nahi dutenean, eta emakumeei egozten dizkieten balio, 
portaera eta jarrerak gaitzesten dituzte. Gainera, historikoki emakumezkoei lotu izan 
zaizkien eta sozialki gaitzesgarriak diren elementu berberak erabiltzen dituzte beste 
opresio-sistema batzuek ere: arrazakeriak, klasismoak, homofobiak… eta hori guztia 
hizkuntzan islatzen da, noski5. 

GENERO-PAREKIDETASUNARI BURUZKO MITOAK

n Ez da munduan genero-parekidetasuna lortu duen herrialderik. 

Emakumezkoek, gutxi-asko, kultura guztietan pairatzen dute bazterkeria; kultura 
guztietan ematen zaio balio handiagoa gizonezkoek egiten dutenari emakumezkoek 
egiten dutenari baino; eremu pribatuan ere, tradizioz rol nagusia emakumeei 
dagokien arren, familiaburuak gizonezkoak izaten dira, eta agintea haien esku 
dagoenez, emakume eta seme-alaben lege-ordezkariak izaten dira.

n Emakumeak azpiratzen dituen gizonezkoen sistema hori hain da unibertsala –
alegia, hain dago zabaldurik eta erroturik bai denboran eta bai espazioan–, askok 
natural-naturaltzat jotzen baitute. Baina, jakina, historiaren joanean gauza asko 
izan dira naturaltzat joak: esklabotza eta gizartea klasetan banatzen zuen sistema 
hierarkiko hertsia, esate baterako. Zorionez, gauza jakina da kulturan eragin 
dezakegula, harreman-sistema bidezkoagoak eta zuzenagoak sortzeko.

n Gizonek ere galtzen dute sistema patriarkalean, inposatzen zaizkien ereduekin 
bat etorri behar etengabeagatik. Beren sentiberatasunaren parte bat kentzen die 
beti gogor-antzean jokatu beharrak, eta horrek beren garapen afektiboa mugatzen 
du, eta sentimenduak adierazteko ahala bera ere bai: gizonek ez daukate negar 
egiterik, indartsuak izan behar dute, karrera profesional bati ekin behar diote, sexu-
harremanetan aktiboak izan behar dute…

KOMUNIKAZIOAK GENERO-PAREKIDETASUNEAN DUEN GARRANTZIA  

Telebistak eta publizitateak, Internetek eta, oro har, komunikazio-bideek (tartean sare 
sozialek ere bai, noski) gure denboraren eta harremanen parte handi bat betetzen 
dute. Horiek guztiek, eta batez ere publizitateak, nolakoak izan behar dugun eta 
nolako harremanak izan behar ditugun transmititzen digute. Alegia, publizitateak 
berebiziko garrantzia duela gure genero-sozializazioan (ikusi goragoko atala). 

5 Nola diozu? Genero-ekitatean oinarritutako komunikaziorako gida -Mugarik Gabe

n EKARRI GOGORA
Infografiak, gure ustez, baliabide apartak dira: irakasleei informazioa zuzenean eta 
oso agudo transmititzen laguntzen dietelako, eta ikasleei, berriz, ikasi beharrekoak 
ulertzen laguntzen dietelako. Inspirazio-iturri modura erabil daitezke beste infografia 
batzuk egiteko, edo ikasgelan zintzilik jarri, sentsibilizazio-tresna gisa:

GENERO-DESPAREKOTASUNEI BURUZKO INFOGRAFIAK 

NBE Emakumeak (2015a): Genero-parekidetasuna – Non gaude gaur egun?  ( http://
www.unwomen.org/es/digital-library/multimedia/2015/9/infographic-gender-
equality-where-are-we-today ).

NBE Emakumeak (2015b): Emakumeen giza eskubideak. ( http://www.unwomen.
org/es/digital-library/multimedia/2015/12/infographic-human-rights-women ) 

(1 eranskina).

n PARTEKATZEKO IDEIAK

BERDINTASUNA ETA GIZA ESKUBIDEAK  

Gizon eta emakumeen arteko berdintasuna estu lotuta dago giza eskubideekin, 
eta justizia soziala lortzeko baldintza ezinbestekoa da; estu lotuta dago, halaber, 
pertsonen arteko parekidetasunarekin, garapenarekin eta bakearekin, eta oinarri-
oinarrizkoa da horiek guztiak lortzeko. Gizon eta emakumeen arteko harremanak 
berdintasunean oinarriturik egoteak ekarriko du, ekartzekotan, herri eta herritarren 
garapen iraunkor justua6.

HEZKUNTZARAKO ESKUBIDEA

Eskolatu gabeko haurren % 60 neskak dira. Munduan 750 milioi pertsona analfabeto 
daude, eta 2/3ak emakumeak dira.

6 Emakumeen Munduko IV. Konferentzia, 1995

Publizitateak bereziki zaindu behar luke zer-nolako ideiak eta mezuak zabaltzen 
dituen, genero-rolak naturalizatzeari lagundu nahi ez badio behintzat, horrek gizarte 
plural, solidario eta parekide baten helburutik aldenduko baikintuzke.

Pluraltasuna aitortzeaz gain, baina, gure gizarteen aniztasun aberatsa bisibilizatu 
eta islatu behar luke publizitateak, eta pertsona-mota guztiak onartu (dibertsitate 
funtzionala duten pertsonak bezala generoz, adinez, kulturaz, baliabidez edota 
gorputzez desberdinak diren pertsonak ere), denok berdintzen gaituzten irudi 
estereotipatuak zabaldu beharrean; izan ere, gaur egun denok jarraitu behar 
diogu pertsona zuri, heterosexual, europar, gazte, aberats, gorputzez bikain eta 
normatiboaren ereduari, alegia. 

http://www.unwomen.org/es/digital-library/multimedia/2015/9/infographic
http://www.unwomen.org/es/digital-library/multimedia/2015/9/infographic
http://www.unwomen.org/es/digital-library/multimedia/2015/12/infographic-human-rights-women
http://www.unwomen.org/es/digital-library/multimedia/2015/12/infographic-human-rights-women


17

BIZI-MAILA DUIN BATERAKO ESKUBIDEA 

Munduan goseak dauden pertsonen % 70 emakumeak dira. Elikagaien erdiak baino 
gehiago haiek produzitzen badituzte ere, lurraren % 13 bakarrik daukate jabetzan eta 
kredituen % 5 baino ez dute jasotzen. 

Datuak ematen dituzten 89 herrialdeetan, egunean 1,90 dolar baino gutxiagorekin 
bizi direnak 4,4 milioi gehiago dira emakumeak gizonak baino.

LANERAKO ESKUBIDEA  

Munduan gizonezkoek egiten duten lanaren % 75 da ordaindua; aldiz, emakumezkoek 
egiten duten lanaren % 34 baino ez da soldatapekoa. Generoagatiko soldata-arrakala 
% 23koa da mundu-mailan, eta EAEn, berriz, % 24,3koa (Emakunde). 

Mundu osoan, emakumeek saririk jaso gabe egiten dituzten etxeko lanak eta zaintza-
lanak gizonezkoek egiten dituztenak baino 2,6 aldiz gehiago dira; Europan eta Ipar 
Amerikan, aldea 1,9koa da. Horrek, gainera, ikasteko, dirua irabazteko, politikan parte 
hartzeko eta atseden hartzeko denbora kentzen die emakumeei.

Etxeko lanak BPGren % 32,4 dira Euskadin (Eustat), eta haien % 60 emakumeek 
egiten dituzte: emakumezkoek gizonezkoek baino 3 ordu gehiago ematen dituzte 
etxeko lanak eta zaintza-lanak egiten (Emakunde, 2016ko datuak).

Lanbidea hautatzeari ere eragiten dio genero-sozializazioak, nabarmen-nabarmen; 
gizarteak haiengandik espero duenarekin loturiko lanak aukeratzen dituzte gehienbat 
emakumeek: erizaintza, administrazioa, gizarte-lana, haur-hezkuntza… Sektore 
horiek oinarri-oinarrizkoak dira gizartearentzat inolako dudarik gabe; baina, hala eta 
guztiz ere, beste lanbide batzuen aldean, oro har soldata mendreagoak eta prestigio 
apalagoa lortzeko aukera ematen dute. Gizonezkoenen aldean, emakumezkoen 
aukera profesionalen sorta erdira murrizten da7.

Enpleguari dagokionez, emakumeek gizonek baino zailtasun handiagoak dituzte 
zuzendari-postuetara iristeko; horri kristalezko sabaia esaten zaio. Eurostaten 
datuen arabera, kristalezko sabaia bereziki nabarmena da sektore finantzarioan.

Ibilbide profesionalari ekiteko zailtasunak ere handiagoak dira emakumezkoentzat: 
finantzaketa lortzeko oztopoak8, etxeko lan-karga utzi ezina, errenta propiorik eza, 
gizon-talde bat zuzentzeko legitimaziorik eza…  

INDARKERIARIK JASAN GABE BIZITZEKO ESKUBIDEA

Genero-indarkeria da mundu osoko emakumeen heriotza eragiten duen lehen 
kausa, eta baita gizon eta emakumeen arteko desparekotasunaren ondorio nagusia 
ere. Indarkeria era askotakoa izan liteke, noski: hitzezkoa, psikologikoa, fisikoa, 
sexuala, ekonomikoa… Gutxienez hiru emakumetik batek kolpeak jaso, onespenik 
gabeko sexu-harremanak sufritu edo bestelako erasoak pairatu ditu noizbait. 
Espainian, gizonezko batek bikotekidea hiltzen du lau egunez behin, eta urtean 
100 emakume inguru hiltzen dira batez beste indarkeria matxistaren eraginez.  
(iturria: Feminicidio.net)

7 https://www.nuevatribuna.es/articulo/economia-social/mujeres-tienen-mitad-salidas-profesionales-
hombres/20170317082506137768.html
8 Setem-eko txostena, “Finantzak eta genero-desberdinkeriak” 

http://Feminicidio.net
https://www.nuevatribuna.es/articulo/economia-social/mujeres-tienen-mitad-salidas-profesionales-hombres/20170317082506137768.html
https://www.nuevatribuna.es/articulo/economia-social/mujeres-tienen-mitad-salidas-profesionales-hombres/20170317082506137768.html

Europar batasuneko 28 estatuetan, emakumeen % 43k jasan dute noizbait indarkeria 
psikologikoa. Euskadin, Ertzaintzak 2.797 emakumeren salaketak erregistratu zituen 
2016. urtean zehar, bikotekideak edo bikotekide ohiak eraso zietela egotzita; 746 
emakumek, berriz, beren familiako gizonezkoren baten erasoak salatu zituzten, 
eta 231k, azkenik, familiatik kanpora sexu-erasoren bat jasan izana salatu zuten 
(Emakunderen datuak, 2017ko abendua).

Kalkulu batzuen arabera, urtean 200 milioi emakumeri mutilatzen dizkiete genitalak 
mundu osoan, eta tartean 2 milioi neska gazte omen daude. Urtero, Indian 5.000 
neska ezkongai hiltzen dituzte, doterik eman ezin dutelako. Hegoafrikan, 80 
segundoz behin bortxatzen dute emakumezko bat. Gatazka armatu eta gerra 
gehientsuenetan, emakumeen aurkako sexu-erasoak arma modura erabiltzen dira. 
2001ean, Hagako Auzitegiak gizadiaren aurkako krimentzat jo zituen halako erasoak.

BAZTERTUAK IZAN GABE BIZITZEKO ESKUBIDEA 

Gizonezkoen posizio sozial eta ibilbide profesionalei, oro har, balio handiagoa 
aitortzen zaie emakumezkoenei baino. Demagun adibide bat. Ustez, soldatak faktore 
hauen baitan daude:

n Gaitasunak: ezaguerak, jarrera, ekimena… Zer gertatzen da, baina? Ustez, haurrak 
zaintzeko ez da aparteko gaitasunik behar, ez eta kozinatzeko ere; bai, ordea, adreiluak 
jartzeko edota trenkada bat bota eta berria eraikitzeko. Alegia, emakumezkoen 
ezaguerak berezkotzat jo eta naturalizatu egiten direla, eta gizonezkoenak, ordea, 
ez.

n Esfortzua: baina, jakina, baloratzen dena esfortzu fisikoa izaten da, eta ez 
emozionala edo mentala. Itzul gaitezen lehengo adibidera: errepideak eraikitzea 
oso lan gogorra da, esfortzu fisiko handikoa, baina ez burua galdua duen agurea 
zaintzea baino gogorragoa, nahiz eta horretan aritzen diren emakumeek egin behar 
izaten duten esfortzu emozional eta mentala hutsaren hurrengotzat hartu ohi den.

n Erantzukizunak: hemen ere onespen handiagoa dute gizonen lanekin lotu ohi 
diren erantzukizunak: baliabide materialak gobernatu beharra, beste pertsona 
batzuen lana kontrolatu beharra… Baina emakumeek egiten dituzten lan asko ere 
erantzukizun handikoak dira, eta ez dira behar beste baloratzen, pertsona askoren 
ongizatea eta segurtasuna haien baitan egon arren.

n Etika: arau moral diferenteak aplikatzen zaizkie gizon eta emakumeei, eta, oro har, 
emakumeekin estuago eta zorrotzago jokatu ohi da. 

BIZITZA PUBLIKOAN PARTE HARTZEKO ESKUBIDEA

Emakume gehienek zailtasun handiak dituzte oraindik ere espazio publikoan 
(kulturan, zientzian, politikan, ekonomian…) parte hartzeko eta aitorpena izateko.

Horretaz konturatzeko, edozein egunkaritako ezein ataletan emakumeek duten 
presentzia eskasari erreparatzea besterik ez dago, edo filmen tituluei, edo 
unibertsitateetan, sindikatuetan, alderdi politikoetan eta enpresetan zuzendari-
postuak dituzten emakumeen kopuruari.

2017ko irailean jakinarazitako datuen arabera, mundu osoko parlamentuetako 
eserlekuen % 23,7 baino ez zeuden emakumeen esku. 

Iturriak: NBE Emakumeak, Eurostat, Eustat, Emakunde

Argazkia: Royal Brunei Airlines

Pilotuen % 3 soilik dira 
emakumezkoak. Ezkerraldean: 
Brunein emakumez osaturiko 
aurreneko tripulazioaren 
argazkia.

2 SASIOA

Saioa honela egituratzen da:

1_ Ongietorria, Saioan ikasleek egingo duten lanaren aurkezpena. (5 min.) 

2_ Saioaren garapena  (50 min.) 

n Dinamika: Tuninga: publizitatea eta genero-rolak. “Komunikazio txarrak” transmi-
titzen dituen balio eta desparekotasunak identifikatzea eta analisirako baliabide prak-
tikoak eskuratzea da helburua. 

n Dinamika: Erakusketa. Egindako lanaren berri ematea eta generoaren eta giza es-
kubideen ikuskeratik begiratuta berdintasunezko komunikazio-eredu batek zer onura 
izango lituzkeen azaltzea. 

3_ Amaiera. Saioan landutakoen laburpena eta hurrengo saioan landuko diren edu-
kien aurkezpena. (5 min.) 

Publizitatea betaurreko moreekin aztertzen

SAIOAREN GARAPENA

Heldu berriro aurreko saioan genero-desparekotasunei buruz ika-
sitako ideiei: (5 min.)

n PARTEKATZEKO IDEIAK

Hona hemen sexu-bazterkeriaren hiru oinarri nagusiak:

1_ Ondasun, zerbitzu, prestigio eta boterearen banaketari dagokionez, gizon eta 
emakumeen arteko parekotasunik eza.

2_ Emakumezkoen identitatea  sistematikoki ahultzen da, eta haien ekarpenak 
inbisibilizatu: eremu pribatua vs. eremu publikoa.

3_ Emakumeen esperientziak, premiak, espektatibak eta eskaerak sistematikoki 
inbisibilizatzen dira hizkuntzan, politika publikoetan, lan-merkatuan, ikerketa-
eremuan, zientzian, teknologia berrien erabileran… 

25 min
 DINAMIKA 1

Tuninga: publizitatea eta genero-rolak

n EDUKIA: “Komunikazio txarrak” transmititzen dituen balio eta desparekotasunak 
identifikatzea eta analisirako baliabide praktikoak eskuratzea.

n MATERIALAK: Koloretako errotuladoreak, guraizeak, kola, paperografoa, paper 
jarraitua edo folioak, eta 2. eranskinaren fotokopiak. 

n INPLEMENTAZIO-DENBORA: 25 min.

Banatu ikasgela 5 taldetan:

Eman talde bakoitzari material hauek: paperografoa edo antzeko beste mate-
rialen bat, koloretako errotuladoreak, guraizeak, kola, boligrafoak eta 2. erans-
kinaren fotokopia bat. 2. eranskinean, elementu hauek aurkituko dituzue: 

n Talde bakoitzak landu beharko duen iragarkiaren irudia.

n Landu beharreko galdera: Zer diosku iragarkiak gizon edo emakume izateko 
moduari buruz? Genero-parekidetasuna sustatzen al du?

n Iragarkia aztertzeko test-moduko baliabidea. Testa egin beharrik ez duzue, 
analisirako baliabide bat besterik ez baita.

Talde bakoitzak hauxe egin beharko du (25 min.)

Talde bakoitzak erabil dezala testa bere iragarkia aztertzeko, eta gero, idatz, jar 
eta marraztu ditzala paperografoan ideia eta hitz nagusiak, irudiak, argazkiak... 
(10 min.)

Ondoren, talde bakoitzak tuneatu dezala bere iragarkia, iragarkiak transmititzen 
dituen genero-arauak eta desparekotasunak agerian jartzeko. Iragarkiako 
mezua desegokia zergatik iruditzen zaien esatea da helburua. 

Hona hemen, urratsez urrats, ikasleek egin beharrekoa: (15 min.)

n Irudia moztu eta paperografoan itsatsi.

n Esaldi labur bat pentsatu, taldeak iragarkiari egiten dion kritika laburtzeko. 
Adibidez: “Pertsonak honelakoak gara:…”, “Emakumeak ez gara…”, “Gizonak ez 
gara…”, “Iragartzen den produktuak ezaugarri hauek ditu:…”, etab. 

n Esaldia paperografoan idatzi: izenburu modura jar liteke, edo bunbuilo baten 
barruan sartu, iragarkian azaltzen den pertsona batek esango balu bezala...

n Irudiak nahi bezala moldatu daitezke (ondoan obektuak marraztu, iragarkiaren 
zati bat zirrimarratu...). 

20 min

n EKARRI GOGORA
Talde guztiek beren lana aurkeztu ondoren, egin honako galdera hauek: 

n Zer besterik esan liteke iragarkiek trasmititzen dituzten mezuei buruz? Eta 
iragarkiak tuneatzeko moduari buruz?

n Zer beste desberdintasun sozial ageri dira iragarkietan?

n Islatzen al dute irudiek aniztasuna (etnia/arraza diferenteak, adinez edo gorputzez 
desberdinak diren pertsonak, desparekotasun ekonomikoak, sexu-orientabide 
askotarikoak…)?

n EKARRI GOGORA 
Jarduera dibertigarriagoa izateko, ikasleei zenbait material eman diezaiekezue: 
purpurina, aldizkari-ebakinak, koloretako orriak… 

3. eranskinean, iragarki bakoitzari buruzko ohartxo batzuk aurkituko dituzue 
interpretazio modura, horrek zuen lana erraztuko duelakoan. 

 DINAMIKA 2

Erakusketa

n EDUKIA: Denon artean egindakoaz eztabaidatzea eta gogoeta egitea.

n MATERIALAK: Arbela eta klarionak edo errotuladoreak, zinta itsasgarria. 

n INPLEMENTAZIO-DENBORA: 20 min.

Taldeek labur-labur aurkeztuko dute beren lana, eta beren iragarkiari buruz 
ikertu dutenaren berri emango diete besteei, iragarkia nola tuneatu duten 
azaltzeaz batera. Idatzi ideia guztiak arbelean. 

Bateratze-lana bi era hauetako batean egin dezakezue, zenbat leku dauka-
zuen kontuan hartuta: 

n Itsatsi paperografo guztiak ikasgelako paretan, denek ikusteko moduan egon 
daitezen. Horren ondoren, ikasle guztiak hurbildu daitezela aurkezpena egin behar 
duen taldearen paperografora, azalpen guztiak adi-adi entzuteko. 

n Aurkezpena egin behar duen taldeko ikasleek heldu diezaiotela eskuen artean 
beren paperografoari, ikaskideek ongi ikusteko moduan.

Aurkeztuko duen taldea zutik kokatzen da paperografoa erakutsiz,
gainerako ikasleentzat ikusgaia izateko moduan. 

Egin ikasleek proposatutako ideien laburpena, eta informazioa 
osatze aldera, nabarmendu komunikazio-eredu zuzenagoak lort-
zeko kontuan hartu beharko liratekeen elementuak.

n PARTEKATZEKO IDEIAK

KOMUNIKAZIO TXARRAREN ADIBIDEAK:

n Emakumeak objektu gisa erabiltzea. 

Publizitatean, emakumearen gorputza emakumezko kontsumitzaileak erakartzeko 
erabiltzen da hein handi batean, baina ez horretarako bakarrik: sarrienetan 
gizonezkoak erakartzeko objektu hutsa izaten da emakumearen gorputza, eta 
zenbait produktu desiragarriago bihurtzeko erabili ohi da, horrek gizonezkoen irrika 
sexuala pizteko balio duelakoan. Azter dezagun nola tratatzen gaituen publizitateak 
emakumezko kontsumitzaileok. 

Produktu bat gorputzaren zaintzekin loturik egon arren, publizitatearen helburua 
ez da sekula izaten produktuak gure gorputzari ekarriko dizkion onurez hitz egitea, 
gorputza bera objektu bihurtzea baizik, umetatik irakatsi baitigute itxura fisikoa 
zaindu beharra daukagula onartuko bagaituzte eta gizartean aurrera egingo 
badugu, horretan pertsona gisa hazteari eta nork bere burua aberasteari axolarik 
batere eman gabe.

n Errealitatea itxuraldatzea.

Ez dezagun ahaztu zer helburu dituen edergintzaren industriak: saltzea eta dirua 
irabaztea. Horretarako, edertasun-eredu ideal bat sortzen dute, existitzen ez den 
kanon bat, “perfektua” eta eskuraezina dena.

Eta, izan ere, eredu ideal hori tranpa handi bat da: ondoez ikaragarria eragiten 
digu, saltzen zaizkigun produktuak erosi arteko onik ematen ez duen aseezintasun 
etengabea. Horregatik, iragarkietan-eta erakusten den edertasun-eredu horrek ez 
dauka emakume errealen batere antzik, ez eta osasungarriak izateko behar besteko 
bermerik ere.

n Pertsonei arazo larriak eragitea.

Emakumeek ahal dutena egiten dute aseezintasun horren zama arintzeko, baina 
ohikoena zera izaten da: bakoitzak bere irudia aldatzea, edertzat jotzen den eredu 
horrekin bat etortzeko; gorputza moldatzea eta zigortzea (dietak, kirurgia estetikoa, 
produktu kosmetikoak…), berengandik espero den irudira ahalik gehiena hurbiltzeko; 
hainbeste desiratzen dutena erostea, horrek segurtasuna ematen dielako… Baina, 
atzera ere, hori guztia ez da tranpa bat baizik, desiratzen dena lortzea ez baitago 
inoren esku. Zergatik? Bada, emakumeei desirarazi dieten hori ez delako existitzen. 
Eta halakoetan, zer egin? Horixe da problema: esku-frenoa non eta nola jarri jakitea.

Hona hemen bi datu adierazgarri:

n Emakumeen % 80k ez dute beren gorputza onartzen, eta erdiek dietak egiten 
dituzte.

n Elikadura-nahasmenduen % 90 dieta batekin hasten dira.

Zoritxarrez, gaur egun gizonak ere ez dira morrontza horretatik libratzen: industriak 
gero eta gehiago eskatzen die, eta erabat katramilaturik daude batere errealistak ez 
diren edertasun- eta bikaintasun-kanon horien gurpil-zoro gupidagabean.

Emakumeok inguratzen gaituen munduaren kontzientzia kritikoa hartu beharra 
daukagu, horrek askeago egingo baikaitu; zerk lotzen gaituen arretaz aztertzeak 
naturaltzat jotzen ditugun alderdiak desnaturalizatzen lagunduko digu, eta horrela, 
gai izango gara, ahal dugun neurrian bederen, gauzak aldatzeko. 

(ikusi artikulu hauek: 

http://www.nexopsicologia.com/articulos/perfectas-parte-i-impacto-la-
publicidad-autoconcepto-e-imagen-corporal

https://www.mujeresparalasalud.org/el-cuerpo-de-la-mujer-en-la-publicidad-
todavia-no-sabes-lo-guapa-que-eres/ )

n EKARRI GOGORA
Ikasleek saioan sorturiko materialak sentsibilizazio-baliabide gisa erabiltzeko, 
Jarduera osagarrietako Publizitate-kontrakanpaina egitea aholkatzen dizuegu. 

Beste saio baterako denborarik ez baduzue, ikasleei esan diezaiekezue eskolaz 
kanpoko orduetan muntatzeko aurrez tuneatu duten iragarkia eta, gero, zabaltzeko 
beren lana sare sozialetan. Jardueraren martxa gertutik segitzea komeni da, bai eta 
ikasleei beren lana sare sozialetan zabaltzeko baliabideak ematea ere (ikastetxeko 
webgunea, adibidez).

http://www.nexopsicologia.com/articulos/perfectas
https://www.mujeresparalasalud.org/el-aborto-en-el-mundo-una-gran-crisis-de-salud-mundial/

3 SASIOA

Saioa honela egituratzen da:

1_ Ongietorria. Saioan ikasleek egingo duten lanaren aurkezpena. (5 min.) 

2_ Saioaren garapena. (45 min.) 

n●Dinamika: Bideo-galdetegia: Komunikazio zuzen baterako baliabideak. Komuni-
kazioaren alorreko praktika onak identifikatzea da helburua. Bazterkeriazko zer mezu 
saihestu behar diren landuko dugu, generoarekin eta giza eskubideekin loturik bazter-
tu beharreko mezuak lantzeaz batera.

n●Dinamika: Taldean ikasten. Komunikazioaren alorreko praktika onei buruz gogoeta 
egitea da helburua, baina beste kontu garrantzitsu asko ere landuko dira, tailerrean 
ikasitako ideia nagusiak sendotzeaz batera.  

3_ Amaiera. Saioan landutakoen laburpena egingo da eta ikasleei ebaluazio-galde-
tegi bana emango zaie. (10 min.) 

Komunikazioaren alorreko praktika onak

SAIOAREN GARAPENA

 1 DINAMIKA

Bideo-galdetegia: 
Komunikazio zuzen baterako baliabideak

20 min

n EDUKIA: Publizitate-iragarkiak aztertzea, komunikazioaren alorreko praktika onak 
identifikatzeko.

n MATERIALAK: Proiektagailua, bozgorailuak, pantaila, boligrafoak, 4. eranskinaren 
fotokopiak eta jardueran landu beharrekoen iragarkien bideoak.

 http://www.youtube.com/watch?v=_cBpFir-5eU (Nike, 1:00 min.)

https://www.youtube.com/
watch?v=LxCHMouiD0s&index=20&list=PLxydhsSBJDsqwCwV5lYxHGQZiHjdu_3JM 
(Coca Cola, 1:02 min)

https://www.youtube.com/watch?v=sfya-Xvob6o&list=PLxydhsSBJDsqwCwV5lYxHGQZ
iHjdu_3JM&index=10 (Cochelandia, 0:15 min.)

http://www.youtube.com/watch?v=_cBpFir-5eU
https://www.youtube.com/watch?v=LxCHMouiD0s&index=20&list=PLxydhsSBJDsqwCwV5lYxHGQZiHjdu_3JM
https://www.youtube.com/watch?v=LxCHMouiD0s&index=20&list=PLxydhsSBJDsqwCwV5lYxHGQZiHjdu_3JM
https://www.youtube.com/watch?v=sfya-Xvob6o&list=PLxydhsSBJDsqwCwV5lYxHGQZiHjdu_3JM&index=10
https://www.youtube.com/watch?v=sfya-Xvob6o&list=PLxydhsSBJDsqwCwV5lYxHGQZiHjdu_3JM&index=10

https://www.youtube.com 
watch?v=QjyCNdT9vEk&index=5&list=PLxydhsSBJDsqwCwV5lYxHGQZiHjdu_3JM 
(UFESA, 0:15 min.)

https://www.youtube.com/
watch?v=f2N8Yr1fAC0&index=40&list=PLxydhsSBJDsqwCwV5lYxHGQZiHjdu_3JM 
(Lane Bryant1, 0:30 min)]

n INPLEMENTAZIO-DENBORA: 20 min

Proiektatuko ditugun iragarkietan aurreko saioko testeko zer elementu ageri 
diren identifikatzea da jardueraren helburua. Eman ikasle bakoitzari test bat 
(4 eranskina).

Iragarki bakoitza proiektatu ondoren, ikasleek 3 minutu izango dituzte galde-
tegiari bakarka erantzuteko. Egin gauza bera beste lau iragarkiekin.

 DINAMIKA 2

Taldean ikasten

n EDUKIA: Denon artean gogoeta egitea, komunikazioaren alorreko praktika onak 
identifikatzeko.

n MATERIALAK: Arbela eta klarionak edo errotuladoreak, eta aurreko dinamikako 
material berberak.

n INPLEMENTAZIO-DENBORA: 25 min.

25 min

Banatu ikasgela 5 taldetan, eta eman iragarki bana.

Talde bakoitzak hauxe egin beharko du:  (20 min.)

Erantzun guztiak bateratu: ikasle bakoitzak gainerako taldekideek esandakoekin 
osatu behar du bere galdetegia.

Galdera hauei buruz gogoeta egin, eta ondorioak idatzi:

Zuen ustez, iragarkiak sustatzen al du genero-parekidetasuna? Zergatik? 

Zertan sustatzen du parekidetasuna eta zertan ez?

https://www.youtube.com
https://www.youtube.com/watch?v=f2N8Yr1fAC0&index=40&list=PLxydhsSBJDsqwCwV5lYxHGQZiHjdu_3JM
https://www.youtube.com/watch?v=f2N8Yr1fAC0&index=40&list=PLxydhsSBJDsqwCwV5lYxHGQZiHjdu_3JM

Bateratze-lanak bi zati ditu:

Lehenik eta behin, ikasleek galdetegian seinalaturiko praktika onen berri 
eman behar diozue elkarri; horretarako, berrikusi ikasleek beren testetan 
aipatu dituzten praktika onak, eta galdetu ikasleei ea zer iragarkitan ageri den 
bakoitza. 

Horren ondoren, talde bakoitzak dagokion iragarkiari buruz hausnartutakoaren 
berri emango die besteei. Gero, galdetu ikaskideei ea baduten proposamenik 
entzun berri dutena osatzeko.

Jarduera bukatzeko, egin ideia guztien laburpena eta osatu infor-
mazioa. (5 min.)

n EKARRI GOGORA
Ikasleak enpresa edo negozio bat martxan nola jarri pentsatzeko lanetan ari badira, 
Jarduera osagarrietako “Eman arduraz zure negozioaren berri” jarduera ere egin 
dezakezue.

n PARTEKATZEKO IDEIAK

GENEROAREN ETA GIZA ESKUBIDEAREN IKUSPEGIAREN ARABERAKO 
KOMUNIKAZIO-EREDU BATERANZKO URRATSAK

Labur esanda, komunikazioaren alorreko praktika on hauek landu ditugu: 

n IRUDIAK, el MEZUAK  y el HIZKUNTZA, zorrotz zaindu behar dira, estereotipo 
sexistak ez naturalizatzeko.

n Gizon eta emakumeek sexuaren arabera dituzten rol tradizionalekin hautsi behar 
da.

n Iragarkietan eta, oro har, komunikazioaren alorrean, gizon-emakumeen arteko 
harremanak parekideak izatea sustatu behar da.

n Askotariko edertasun-ereduak ikusarazi behar dira, gizarte-aniztasuna islatzeko. 

n Pertsona-mota guztiak bisibilizatu behar dira: adinez, jatorriz, kulturaz, generoz 
edo sexu-orientabidez desberdinak direnak, dibertsitate funtzionala dutenak…

n Gizartean bazterturik dauden kolektiboak edo sektoreak bisibilizatzeko moduko 
hizkuntza erabili behar da: emakumezko zientzialari edo zinema-zuzendariak, 
pertsona itsu ekintzaileak… 

n Komunikazioak genero-ikuspegia izan dezala eskatzea giza eskubideak 
defendatzea da: emakumeen eskubideak giza eskubideak dira. 

Emakundek Begira Aholku Batzordea sortu zuen 2013. urtean, publizitate eta 
komunikazio sexista aztertzeko asmoz. Batzorde horrek sakelako telefonoetarako 
aplikacio bat sortu zuen, iragarki eta mezu sexistak salatzeko. 

n Erne! Gerta liteke zenbait iragarkik, hemen identifikatu diren praktika onak bete bai, 
baina Ekonomia Sozial eta Solidarioaren oinarrizko beste printzipio batzuk urratzea: 
esate baterako, neurriz kanpoko kontsumoa sustatzea, langileak esplotatzen 
dituzten konpainiak edota ingurumena kutsatzen dutenak promozionatzea… . 

n  Ekitatea da Ekonomia Sozial eta Solidarioaren printzipioetako bat. Ekitateak etika 
eta justizia gehitzen dizkio parekotasunari, eta pertsona guztiak subjektutzat hartzea 
dakar horrek, denok duintasunez berdinak garela aitortzea. Norberaren generoa, 
adina, etnia, jatorria edo gaitasunak gorabehera, ekitateak mendekotasunezko 
harremanik ez onartzeko eskubidea ematen digu.

Beraz, ezinbestekoa da ekitate-printzipioa albait zorrotzen zaintzea, bai proiektuaren 
funtzionamenduari dagokionez, bai lan-baldintzak bermatzeari dagokionez eta bai 
gure produktuen publizitatea egiteari dagokionez.

n EKARRI GOGORA
Komunikazioaren alorreko praktika on eta txarretan sakontzeko, eta publizitateak, 
generoagatiko desparekotasunez gain, beste zer desparekotasun bultzatzen dituen 
aztertzeko, Jarduera osagarrietako Non daude giza eskubideak?  Jarduera egin 
dezakezue aparteko saio batean.

 UNITATE DIDAKTIKOAREN AMAIERA

Komunikazioa generoaren 
eta giza eskubideen ikuspegitik 

n EDUKIA: Saioa amaitzeko, tailerrean egin eta ikasitakoak laburtuko dira. Ikasleei 
ebaluazio-galdetegi bana emango zaie.

n MATERIALAK: Ebaluazioari buruzko eranskinaren fotokopiak. 

n INPLEMENTAZIO-DENBORA : 10 min.



http://www.fongdcam.org/manuales/genero/datos/docs/1_ARTICULOS_Y_DOCUMENTOS_DE_REFERENCIA/A_CONCEPTOS_BASICOS/Cuestiones_esenciales_sobre_genero_01.pdf
http://www.fongdcam.org/manuales/genero/datos/docs/1_ARTICULOS_Y_DOCUMENTOS_DE_REFERENCIA/A_CONCEPTOS_BASICOS/Cuestiones_esenciales_sobre_genero_01.pdf
http://www.fongdcam.org/manuales/genero/datos/docs/1_ARTICULOS_Y_DOCUMENTOS_DE_REFERENCIA/A_CONCEPTOS_BASICOS/Cuestiones_esenciales_sobre_genero_01.pdf
http://www.inmujeres.gub.uy/innovaportal/file/21639/1/2_awid_interseccionalidad.pdf
http://www.inmujeres.gub.uy/innovaportal/file/21639/1/2_awid_interseccionalidad.pdf
http://decuidados.org/wp-content/uploads/2017/02/Guia-Didactica-Hacia-la-Corresponsabilidad-social-de-los-cuidados-MEDICUS-MUNDI.-Digital.pdf
http://decuidados.org/wp-content/uploads/2017/02/Guia-Didactica-Hacia-la-Corresponsabilidad-social-de-los-cuidados-MEDICUS-MUNDI.-Digital.pdf
http://www.unwomen.org/es/digital-library/publications/2018/2/gender-equality-in-the-2030-agenda-for-sustainable-development-2018
http://eap.gobex.es/external/guia_formacion_igualdad/inicio.html
http://eap.gobex.es/external/guia_formacion_igualdad/inicio.html
https://www.cear-euskadi.org/producto/los-deseos-olvidados/


http://www.mugarikgabe.org/wp-content/uploads/2010/03/guicom.pdf
http://www.emakunde.euskadi.eus/contenidos/informacion/temas_medios_intro/eu_def/adjuntos/begira.kode.deontologikoa.pdf
http://www.emakunde.euskadi.eus/contenidos/informacion/temas_medios_intro/eu_def/adjuntos/begira.kode.deontologikoa.pdf
http://www.inmujer.gob.es/observatorios/observImg/informes/docs/Informe2014.pdf
http://www.inmujer.gob.es/observatorios/observImg/informes/docs/Informe2014.pdf
http://www.feministas.org/IMG/pdf/publicidad_machista_y_contrapublicidad_ConsumeHastaMorir.pdf
http://www.feministas.org/IMG/pdf/publicidad_machista_y_contrapublicidad_ConsumeHastaMorir.pdf
http://www.cotidianomujer.org.uy

1 eranskina

Genero-desparekotasunei 

Genero-despareko-
tasunei buruzko info-
grafia

2 eranskina

Tuninga: publizitatea eta genero-rolak II 9

1 taldea: tiritei buruzko publizitatea

2 taldea: azoka bati buruzko publizitatea

9 Eman fotokopia bat talde bakoitzari



E
k
o
n
o
m
i
a
 
a
r
d
u
r
a
t
s
u
,
 
z
u
z
e
n
 
e
t
a
 
s
o
l
i
d
a
r
i
o
 
b
a
t
e
r
a
n
z
k
o
 
u
r
r
a
t
s
a
k
 

35

3 taldea: arropari buruzko publizitatea

4 taldea: arropari buruzko publizitatea

3 eranskina

Tuninga: publizitatea eta genero-rolak 

Hona hemen iragarki bakoitzari buruzko interpretazio-ohar batzuk, irakasle-
entzat lagungarriak gerta daitezkeelakoan.

Lan-materialen irakurketarako orientabideak

Landutako iragarki guztiek genero-arauak transmititzen eta indartzen 
dituzte, gizon eta emakumeen irudi estereotipatua ematen dutenez gero, eta 
parekidetasunik gabeko harremanak irudikatzen dituzte:

n  1 taldearen iragarkia: Zaintzei dagokienez gizon eta emakumeek rol bereiziak dituztela 
nabarmentzen da iragarkian, bai eta sentimenduak desberdin adierazi behar dituztela 
ere. Hauxe izan liteke iragarkiaren irakaspena: a) gizonezkoek beren zauriak ezkutatu 
behar dituzte, indartsu-plantak egin behar baitituzte; eta, horretarako, b) zainduko dituen 
emakume bat behar dute ondoan, gizonak ez baitira ez beren burua eta ez beste inor 
zaintzeko gai. Gainera, iragarkian gizonezkoen premietan jartzen da azpimarra, gainerako 
pertsonen beharrak ahazturik.

n  2 taldearen iragarkia: gizonezkoei azokara sar daitezen animatzeko proposatzen 
zaien plan perfektua hauxe da: barruan dauden emakumezkoek 5 kopa hartu dituztela 
esatea.  Zergatik interesatu behar ote zaie gizonezkoei emakumezkoak mozkorturik 
daudela jakitea? Iragarkiak genero-arau nabarmen-nabarmenak transmititzen ditu, 
ustez gizonezko heterosexualak erakarri nahirik, eta parekidetasunik gabeko harremanak 
sustatzea da horren ondorioa. FACUAk iragarkia salatu zuen10.

n  3 taldearen iragarkia: irudian gizonezko-talde bat ageri da emakumezko bat lurrera 
botatzen ari dela, eta desiragarria balitz bezala saltzen da egoera hori. Erreferentziak 
argiak dira: onarpenik gabeko sexu-harreman bat dago ezkutuan (indarkeria: sexu-
abusua edo bortxaketa). Iragarkian ageri diren gorputz guztiak, gainera, bat datoz nagusi 
diren edertasun-kanonekin.

n  4 taldearen iragarkia: iragarkiak emakumezkoen zaintzaile-rola indartzen du, eta 
gizonezkoak zaintzea desiragarria balitz bezala agertzen. Iragarkiko gorputzak bat datoz 
nagusi diren edertasun-arauekin, munduan askotariko gorputzak daudela ezkutatuz. 

n  5 taldearen iragarkia: lehen iragarkiko protagonistak, ezkondu aurreko agur-
afari batera joatearen ordainetan, komisio modura, erosketak egitera joaten uzten dio 
bikotekideari. Oraingoan ere, iragarkiak arau sozialak markatzen ditu; eta, nola ez, bikotea 
heterosexuala da. Ustez, gizonezkoei ez zaie erosketak egitera joatea gustatzen, eta 
emakumeak ezin dira jeloskor jarri, bikotekidea ezkondu aurreko agur-afari batera joan 
delako.

Bigarren iragarkiko protagonista, ordea, emakumea da, eta ordainarazten zaion komisioa 
oso bestelakoa da: lanean denbora gehiegi ematea eta seme-alaben zaintzari jaramonik 
ez egitea leporatzen dio iragarkiak. Izan ere, zaintza-lanak emakumeari bizkarreratzen 
zaizkio, eta horrek, jakina, genero-arauak indartzen ditu atzera ere.

Oro har, iragarkian ez da gorputz errealen aniztasunik islatzen, eta gurean etnia/arraza 
askotarikoak daudela ezkutatzen da. Gainera, oharkabean bezala adierazten da iragarkiko 
protagonistak heterosexualak direla, bestelako sexu-orientazioak dituzten pertsonak ere 
badaudela ezkutatuz.

10 FACUA-Kontsumitzaileak Martxan gobernuz kanpoko erakunde bat da, irabazi-asmorik gabekoa, 1981. urtean 
sortu zenez geroztik kontsumitzaileen eskubideak defendatzen dituena.

4 eranskina 

Komunikazio zuzen baterako testa11

IRUDIAK + MEZUA + HIZKUNTZA zaintzea

n Emakumeak pertsona aktibo eta autonomo gisa bisibilizatzea.

Emakumeak gai dira beren erabakiak hartzeko, beren esfortzua baloratzeko, 
beren xedeak finkatzeko… 

 

n Gizon eta emakumeek bete 
beharreko rol tradizionalak ez 
erreproduzitzea.

Gizon eta emakumeek ez dute 
lanbide, zeregin, jarrera, afizio 
edo irrika berariazkorik. Emozioak 
adierazteko moduari ere erreparatu 
behar zaio (neurriz kanpokoa, 
emakumeena / eskasa eta uzkurra, 
gizonezkoena). 

Gizonezkoen erantzukizunak bereziki azpimarratu behar dira, elkarrekin bizi 
diren pertsonek ardura partekatuak dituztela nabarmentzeko.

.

 

n Neskak eta mutilak parekidetasunez irudikatzea, genero-arau/-rolak 
erreproduzitu gabe.

Jolas eta jostailuak bereizi beharrik ez dago.

n Hainbat edertasun-estandar daudela agerian uztea, perfekzioa oinarri 
duten ereduei muzin egitea, eta edertasuna arrakasta sozial edo ekonomikoa 
lortzearekin ez lotzea.

Edertasun-eredu ugari ikusarazi behar dira, eta gorputza objektu apaingarri, 
aldagarri eta estetiko gisa irudikatzeari utzi behar zaio. Gorputzak saldu nahi 
den produktuarekin zerikusirik ez badu, ez erabili hura publikoaren arreta 
erakartzeko baliabide gisa. 

 

11 Eman kopia bat ikasle bakoitzari, galdetegiari bakarka erantzun behar baitzaio

1 2 3 4 5

1 2 3 4 5

1 2 3 4 5

1 2 3 4 5

n Gizon-emakumeen arteko harremanak parekideak eta zuzenak izatea.
Harremanen oinarriak: berdintasuna, adiskidetasuna, lankidetza… 

 

n Pertsonen aniztasun eta heterogeneotasuna islatzea (adina, etnia, 
arraza, kultura, gorpuzkera, sexu-orientazioa…), eta denak ere pertsona 
aktibo eta autonomo gisa irudikatzea.

 

n Gizon eta emakumeei buruz ari garenean, gizaki, pertsona edo gizon-
emakume erabiltzea.

Nesken eta mutilen taldea izendatzeko, neska-mutilak erabiliko dugu

 

n Kolektibo inbisibilizatuak aipatzea: migratzaileak, dibertsitate 
funtzionala duten pertsonak, generoz desberdinak diren pertsonak. 

Gizarte-talde minorizatuak ikusarazi behar dira, eta ez bakarrik ustez 
pertsona horiei dagozkien eremuetan, edozeinetan baizik.

1 2 3 4 5

1 2 3 4 5

1 2 3 4 5

1 2 3 4 5

Ebaluazioari 
buruzko eranskina
Hona hemen saioak ebaluatzeko proposatzen 
dizkizuegun bi bideak:

A. Tailerra ebaluatzeko galdetegia12

12 Galdetegia unitate didaktiko bakoitzeko bukaerako saioan eman behar da

n Zer da tailerrean gehien gustatu zaizuna?

n Ba al duzu tailerreko edukiak hobetzeko proposamenik? 

n Ba al duzu tailerreko jarduerak hobetzeko proposamenik? 

n Nolakoak izan dira ikasleen arteko harremanak? Eta ikasle eta irakasleen ar-
tekoak?

n Nola sentitu zara tailerrak iraun duen denboran? 

n Zer ikasi duzu? Jarraituko al duzu tailerrean landutako gaiei buruz informa-
zioa bilatzen eta ikertzen? 

B. Unitate didaktikoaren ebaluazio parte-hartzailea 

n EDUKIA: Ikasleek edukiei, metodologiari, ebaluazioari, ikaskideen eta irakasleen 
arteko harremanari, lan-giroari eta beste hainbat alderdiri buruz dituzten iritziak 
jasotzea,

n MATERIALAK: Koloretako post-itak; arbela eta klarionak edo errotuladoreak. 

n INPLEMENTAZIO-DENBORA: 10 min.

1_ Eman koloretako zenbait post-it ikasle bakoitzari. Post-it bakoitzean ideia 
bat idatzi behar dute, gustatu zaien zerbait edo hobetu litezkeela iruditzen 
zaizkien alderdiak, kategoria hauen arabera: edukiak, metodologia, ebalua-
zioa, harremanak eta beste batzuk.

2_ Bukatu ahala, ikasleek arbelean nahiz paperografoan marrazturik egongo 
den taulan dagokion lekuan itsatsi beharko dituzte beren post-itak, honela.

3_ Ikasle guztiek beren post-itak jarri ondoren, hasi denok solasean egin-
dakoari buruz, eta hizketaldiak irauten duen tartean, ikasleek eman deza-
tela irakurri eta esandakoei buruzko beren iritzia.

Edukiak Metodologia Ebaluazioa Harremanak

Beste

batzuk

Ongi

Hobetu 
beharra

02

Material
osagarriak

A_ Ikus-entzunezko baliabideak

B_ Jarduera osagarriak

Komunikazioa 
generoaren 
eta giza 
eskubideen 
ikuspegitik

Ekonomia 
arduratsu, 
zuzen eta 
solidario

bateranzko 
urratsak 

03

Ikus-entzunezko 
baliabideak  

n Sexua vs. Generoa (1 eta 2)  I  Psicowoman  I  2015  I  5:37 y 5:51 min.

Bideo hauetan, genero, sexu eta sexualitate kontzeptuak azaltzen dira, eta genero-
arauek pertsonen eguneroko bizitzan duten inpaktu itzelari buruzko esplikazio argi 
eta dinamikoak ematen.

https://www.youtube.com/watch?v=7dRdgzIkPCU&index=14&t=14s&list=PLj0T9N
FpGnvZ-JLNOjAaYnDm5e2vWLcbL

Generoa

n Alizia eta Niko  I  Sexta Columna  I  2016  I  4:02 min.

Matxista zara, eta ez dakizu saioaren pasarte honetan, bi adingabek etorkizunerako 
espero dituzten espektatibak konparatzen dira, gizon eta emakumeen artean 
generoaren aldetik zer-nolako desberdintasunak dauden agerian jartzeko.

https://www.youtube.com/watch?v=dGOW_oemECk

n Ikusezinak – Genero Berdintasuna  I  Attactv  I  2010  I  6:23 min.

Gizon eta emakumeen arteko desberdintasunak azaltzen dira; sistema kapitalistak 
lan erreproduktiboekin eta zaintza-lanekin loturik sustatzen dituenak, batez ere.

https://www.youtube.com/watch?v=vexpy_VrXhw

n Haurrak vs. Moda  I  Yolanda Domínguez  I  2015  I  04:34 min.

Publizitateak gizon eta emakumeak nola irudikatzen dituen erakusten du bideo 
honek, eta iragarkietan dagoen indarkeria inplizitua azaleratzen.

http://www.yolandadominguez.com/avada_portfolio/ninos-vs-moda/

Publizitatea eta generoa

n Generoa publizitatean  I  Saskatchemango Unibertsitatea  I  4:36 min.

Publizitateak gizon eta emakumeak nola irudikatzen dituen, zer harreman-mota 
sustatzen dituen eta horrek guztiak gizartean zer-nolako eragina duen aztertzen du 
bideoak.

https://www.youtube.com/watch?x-yt-cl=85027636&v=Im_iU6xq9v0&x-yt-
ts=1422503916#t=25

https://www.youtube.com/watch?v=7dRdgzIkPCU&index=14&t=14s&list=PLj0T9NFpGnvZ-JLNOjAaYnDm5e2vWLcbL
https://www.youtube.com/watch?v=7dRdgzIkPCU&index=14&t=14s&list=PLj0T9NFpGnvZ-JLNOjAaYnDm5e2vWLcbL
https://www.youtube.com/watch?v=dGOW_oemECk
https://www.youtube.com/watch?v=vexpy_VrXhw
http://www.yolandadominguez.com/avada_portfolio/ninos
https://www.youtube.com/watch?x-yt-cl=85027636&v=Im_iU6xq9v0&x-yt-ts=1422503916#t=25
https://www.youtube.com/watch?x-yt-cl=85027636&v=Im_iU6xq9v0&x-yt-ts=1422503916#t=25

n Bukatu da publizitate sexista! 

Squatters proiektua  / Publizitate-kontrakanpaina  I  2016  I  2:17 min.

Publizitate-kontrakanpaina honek aurre egiten dio, gogor, publizitatean emakumeari 
ematen zaion tratuari.

https://www.youtube.com/watch?v=y-b8-ov3Gw0

n Zergatik erabiltzen dugu hizkuntza inklusiboa?    I  Tercera Vía  I  2016

h t t p : // t e r c e r a v i a . m x /w p - c o n t e n t /u p l o a d s / 2 0 1 6 / 0 2 / 1 7 _ 0 2 _ 1 6 _
lenguajeincluyente.gif

Komunikazioa eta generoa

https://www.youtube.com/watch?v=y-b8-ov3Gw0
http://terceravia.mx/wp-content/uploads/2016/02/17_02_16_lenguajeincluyente.gif
http://terceravia.mx/wp-content/uploads/2016/02/17_02_16_lenguajeincluyente.gif

Jarduera 
osagarriak

Jarduera osagarri hauek zenbait gai sakonago aztertzea dute helburu, eta oso 
egokiak dira ikasgelan ikasitakoa kaleko esperientziekin osatzeko. Hona he-
men zenbait adibide.

JARDUERA OSAGARRIAK LANTZEKO IDEIAK

Komunikazioa generoaren eta giza eskubideen ikuspegitik

Jarduerak Baliabideak

Non daude giza eskubideak? 

Publizitatek giza eskubideak nola 
urratzen dituen erakustea da 
jarduera honen helburua, eta ikasleei 
pentsamendu kritikoa lantzeko 
baliabideak ematea ere bai.

Material eta irudiak lortzeko hainbat 
baliabide emango dizkizuegu, bai 
eta zenbait iragarkitan sexismoa, 
txirotasuna eta laguntza humanitarioa 
nola irudikatzen diren aztertzeko 
baliabideak ere.

Txirotasunari buruzko bideo 
pornografikoak :

Norvegiako GKE batek kanpaina 
humanitarioei buruzko 2016ko bideo 
onenak eta txarrenak nabarmentzen 
ditu (El País).

https://elpais.com/
elpais/2016/12/19/planeta_
futuro/1482147398_896496.html

Txiroak txakurrekin konparatzea, 
eta beste ‘pornografia humanitario’ 
batzuk (El País).

https://elpais.com/elpais/2015/03/12/
planeta_futuro/1426161915_562558.
html?rel=mas

Pepsik iragarki bat kendu du, 
arrazakeriaren aurkako protestak 
barregarri uzten dituelakoan 
(Público).

http://www.publico.es/
tremending/2017/04/06/youtube-
pepsi-retira-un-anuncio-tras-las-
criticas-por-frivolizar-con-las-
protestas-raciales/

https://elpais.com/elpais/2016/12/19/planeta_futuro/1482147398_896496.html
https://elpais.com/elpais/2016/12/19/planeta_futuro/1482147398_896496.html
https://elpais.com/elpais/2016/12/19/planeta_futuro/1482147398_896496.html
https://elpais.com/elpais/2015/03/12/planeta_futuro/1426161915_562558.html?rel=mas
https://elpais.com/elpais/2015/03/12/planeta_futuro/1426161915_562558.html?rel=mas
https://elpais.com/elpais/2015/03/12/planeta_futuro/1426161915_562558.html?rel=mas
http://www.publico.es/tremending/2017/04/06/youtube
http://www.publico.es/tremending/2017/04/06/youtube

Jarduerak Baliabideak

Eman arduraz zure negozioaren 
berri 

Ikasleen enpresa-proiektuetatik abia-
tuta landu dezakezue jarduera hau. 
Bilatu zuen enpresak eskaintzen 
dituen produktu eta zerbitzuei buruz 
han-hemenka dauden iragarkiak, eta 
aztertu den-denak generoaren eta giza 
eskubideen ikuspegitik. 4. eranskineko 
testa ere erabil dezakezue. Iragarkiak 
aztertu ondoren, ikasleek proposa 
dezatela iragarki alternatibo bana.

Eranskineko testa

Tailerra ebaluatzeko galdetegia

Publizitate-kontrakanpaina

Iragarki bat tuneatzea oinarri duen 
2 saioko Publizitatea eta genero-
rolak jarduera osatzea da helburua. 
Horretarako, ikasleek sortu dituzten 
materialekin sentsibilizazio-kanpaina 
bat diseinatzea proposatzen dizuegu. 

Muntatu 2. saioko dinamikan 
ikasleek egindako ekarpen guztiak, 
eta horretan, erabili zeinahi edizio-
baliabide (sakelako telefonoek edo 
ordenagailuak dituztenak aski dira); 
ikasleek eskura zein duten, eta huraxe.

Gero, egindakoa sare sozialen 
bidez zabaldu dezakezue, edo zuen 
ikastetxearen webgunean jarri, edo 
inprimatu eta ikastetxean bertan 
zintzilik jarri.

2 saioko Publizitatea eta genero-
rolak jardueran ikasleek sortutako 
materialak.

Jarduerak Baliabideak

Urteko iragarkirik txarrena 

Publizitatearen gehiegikeriak modu 
kritikoan salatzen dituzten zenbait 
ekimen aurkeztu ondoren, antolatu 
urteko iragarkirik txarrena saritzeko 
zeuen kanpaina. 

Horretarako, ekin ideia-jasa bati, eta 
ikasleek erabaki dezatela zer kategoria 
sarituko dituzten (iragarki sexistak, 
arrazistak, beren burua zuritzen 
dutenak…). Animatu ikasleak kategoria 
bakoitzari izen dibertigarri bat jartzera. 

Horren ondoren, jarri ikasleak taldetan, 
eta talde bakoitzak eman ditzala 
iragarki bakoitza sarietara izendatzeko 
arrazoiak. Gero, hasi denok solasean 
egindakoari buruz, eta azkenik, bozkatu 
denok urteko iragarkirik txarrenak.

Informazio hori guztia sentsibilizazio-
kanpaina modura ere erabil dezakezue, 
egindakoa ikastetxearen webgunean 
jarrita.

Iragarki txarrenaren saria 
(Ekologistak Martxan)

https://premiosombra.wordpress.
com/

Observatorio Andaluz de Publicidad 
no sexista

http://www.juntadeandalucia.es/
institutodelamujer/index.php/
observatorio-andaluz-de-publicidad-
no-sexista

Urteko iragarkirik txarrena   
(FACUA-Kontsumitzaileak Martxan)

https://www.facua.org/es/noticia.
php?Id=10116

https://premiosombra.wordpress.com
https://premiosombra.wordpress.com
http://www.juntadeandalucia.es/institutodelamujer/index.php/observatorio-andaluz-de-publicidad-no-sexista
http://www.juntadeandalucia.es/institutodelamujer/index.php/observatorio-andaluz-de-publicidad-no-sexista
http://www.juntadeandalucia.es/institutodelamujer/index.php/observatorio-andaluz-de-publicidad-no-sexista
https://www.facua.org/es/noticia.php?Id=10116
https://www.facua.org/es/noticia.php?Id=10116

